
ítrótturfótbóltur

Skála hevur 
kós uppeftir

U16-dreingir frálíkan sigur

B36 - B71 0-0

07Vestur - B68 1-0 (1-0)
1-0: Jóannis á Steig 4.

Skála - AB 4-1 (2-0)
1-0: Edvin Jacobsen 38.
2-0: Ólavur Mikkelsen 44.
3-0: Brian Jacobsen 61.
3-1: Ivan G. Hovgaard 72.
4-1: Símun Petur Poulsen 81.

Víkingur - NSÍ 0-2 (0-0)
0-1: Petur Knudsen 51.
0-2: Meinhard Olsen 78.

KÍ - MB 7-0 (2-0)
1-0: Eivindur Sørensen 3.
2-0: Jóannes Danielsen 23.
3-0: Jóannes Danielsen 46.
4-0: Jóannes Danielsen 70.
5-0: Eivindur Sørensen 82.
6-0: Jóannes Danielsen 83.
7-0: Jóannes Danielsen 90.

1. Deild støðan
nr. 	 lið	 dystir	v unni	 javnt	 tapt	 + mál	 - mál	 +/-	s tig

1	 Skála	 6	 5	 1	 0	 19	 6	 +13	 16 
2	 B68	 6	 4	 1	 1	 11	 3	 +8	 13
3	 07 Vestur	 6	 4	 0	 2	 15	 9	 +6	 12 
4	 B71	 6	 2	 4	 0	 9	 4	 +5	 10
5	 AB II	 6	 3	 1	 2	 10	 11	 -1	 10 
6	 KÍ II	 6	 2	 0	 4	 15	 16	 -1	 6
7	 NSÍ II	 6	 2	 0	 4	 7	 10	 -3	 6 
8	 B36 II	 6	 1	 3	 2	 5	 13	 -8	 6
9	 Víkingur II	 6	 1	 2	 3	 7	 9	 -2	 5 
10	 MB	 6	 0	 0	 6	 4	 21	 -17	 0

Úrslit 5. umfar

Fríggjadagin 24. apríl
MB - 07Vestur

Leygardagin 25. apríl
AB - Víkingur
KÍ - B36
B71 - B68
NSÍ - Skála

7. umfar

Jóannes Danielsen skoraði fimm mál, tá ið KÍ  vann 7-0 á heimavølli 
ímóti MB, sum framvegis eigur fyrsta stigið til góða

Føroyska U16-landsliðið hjá dreingjum vann 
leygardagin óvæntaðan sigur ímóti Norðurírlandi í 
eini menningarkapping, sum Føroyar er vertur fyri

Jóannes Hansen

Fýra av teimum fimm feløg­
unum, sum hava møguleika 
at flyta upp, manna fýra tey 
ovastu plássini á støðutalv­
uni. Fimta liðið, sum hevur 
møguleika at flyta upp, er 
MB. Miðvingar eru niðast á 
støðutalvuni, og MB bíðar 
framvegis eftir fyrsta stig­
inum síðani uppflytingina.

Hesaferð vitjaði MB í 
Klaksvík. Tað hevur ikki 
gingið nakað serligt hjá KÍ, 
sum seinastu tiggjar ferðir­
nar undan leygardegnum 
hevði tapt við samantalda 
málmuninum 3-10. Hjá feløg­
um, sum hava lið í bæði 
bestu og næstbestu deildini, 

er tað misjavnt, hvussu væl 
næstbesta liðið er mannað. 
Leygardagin vóru klaksvík­
ingar í stinnari útgávu, og 
teir vunnu 7-0 á MB. Stóri 
maðurin á heimaliðnum 
var 17 ára gamli Jóannes 
Danielsen, sum skoraði fimm 
mál, og nú er toppskjútti 
í deildini saman við Brian 
Jacobsen hjá Skála. Teir hava 
báðir skorað sjey mál.

Hini bæði KÍ málini skor­
aði Eivindur Sørensen.

Skála vann tryggan 4-1 
heimasigur á teimum næst­
bestu hjá AB, sum annars 
hava staðið seg væl. Ivaleyst 
spældi tað inn hjá AB, at 
besta liðið samstundis 
spældi í Runavík. AB helt 

tørn, inntil tað restaðu sjey 
minuttir av 1. hálvleiki, men 
tá ið Alex Troleis bríkslaði 
fyri hálvleiki, var Skála 
frammanfyri 2-0, og tá ið 
ein tími var farin, var 3-0. So 
lúrdi spurningurin, hvussu 
stórur heimasigurin fór at 
verða, men tað spældi ikki 
verri av fyri AB, enn at Ivan 
G. Hofgaard minkaði um 
munin, áðrenn Símun Petur 
Poulsen staðfesti 4-1 til 
Skála, sum er greitt topplið 
og harvið størsti favoritturin 
at vinna uppflyting.

B68 var í Vágum, har tað 
eydnaðist 07Vestur at vinna 
1-0. Einsamalla málið varð 
skorað longu í 4. minutti. 
Málskjútti var 18 ára gamli 

Jóannis á Steig. Hetta var 
fyrsta málið hjá honum í 
næstbestu deildini. Úrslitið 
ber við sær, at tað nú bara er 
eitt stig frá 07Vestur og fram 
til B68 á næstfremsta plássi.

Fyri fjórðu ferð á rað 
endaði tað javnt hjá B71. 
Sandoyingar vóru í Gunda­
dali og spældu ímóti B36, og 
tað endaði málleyst. Hetta 
var triðja ferðin á rað, at tað 
endaði málleyst hjá B71.

Víkingur hevði í Leirvík 
vitjan av grannunum í NSÍ, 
og tað vóru gestirnir, sum 
fóru til hús við 2-0 sigri. 
Málskjúttar vóru tveir av 
unglingaspælarunum Petur 
Knudsen og Meinhard Olsen.

joannes@sosialurin.fo

Pætur Albinus

Føroyska U16-landsliðið hjá 
dreingjum luttekur í hesum 
døgum í einari sokallaðari 
menningarkapping fyri 
UEFA-limalond, sum Føroyar 
er vertur fyri. Luttakandi 
londini eru Føroyar, Ísland, 
Wales og Norðurírland.

Nakrar serligar reglur eru 
í hesi kappingini. Hvør dyst­
ur er í 80 minuttir, men tá ið 
kappingin er av er tað eitt 
krav, at hvør einasti leikari 
í hópinum hevur spælt í 
minsta lagi 80 minuttir – tvs 
tilsamans ein dyst.

Harnæst verður nýggi 
regulin 'sin bin' nýttur, sum 
er ein revsing til leikara, ið 
hevur gjørt seg skyldigan í 
onkrum, sum nærkast gulum 
korti, eitt nú kjaftaslit.

Kappingarreglurnar eru 
annars, at um ein dystur 

endar við javnleiki, verður 
farið beint til brotssparks­
kapping. Vinnarin av henni 
fær tvey stig, meðan taparin 
fær eitt stig. 

Vunnu fyrsta dystin
Menningarkappingin verður 
spæld í trimum umførum. 
Fyrsta var leygardagin, 
næsta sunnudagin og tað 
triðja verður týskvøldið. 

Fyrsta mótstøðulið hjá 
Føroyum var Norðurírland. 
Tað vóru teir norðurírsku 
gestirnir, sum sótu á tí allar­
mesta, meðan teir føroysku 
vertirnir einamest vóru í 
verjustøðu. Tað skuldi vísa 
seg at rigga væl, tí eftir 
0-0-javnleik var farið til 
brotssparkskapping, har 
sjálvsagt alt kundi henda.

Føroyar komu skjótt 
afturúr í brotssparkskapp­
ingini, men tvey misnýtt 

norðurírsk brotsspørk – har 
av tað eina bjargað av før­
oyska málverjanum, Bárði 
á Reynatrøð – syrgdi fyri, at 
Føroyar gjørdu eitt come­
back og vunnu brotssparks­
kappingina 4-3.

Dreymabyrjan upp á 
kappingina og tvey stig til 
Føroyar.

Taptu
Sunnudagin spældu før­
oysku U16-dreingirnir ímóti 
Wales, sum í fyrsta umfar­
inum tapti 2-1 ímóti Íslandi. 
Fleiri útskiftingar vóru á før­
oyska liðnum vegna serligu 
regluna um at allir leikarar 
skulu spæla í minsta lagi ein 
dyst.

Henda dystin vóru teir 
føroysku helst betri við í 
dystinum enn ímóti Norður­
írlandi, men besta vápnið var 
tó framvegis verjuspælið. 

Tað riggaði væl leingi, men 
eftir 0-0 í hálvleikssteðginum 
eydnaðist tað Wales at fáa 
hol á í seinna hálvleiki. Fyrst 
stútaðu teir hornasparksinn­
legg í málið, og síðani um­
settu teir brotsspark til mál. 

Teir vunnu harvið dystin 2-0.
Týsmorgunin kl.10 skulu 

Føroyar spæla ímóti Íslandi. 
Ísland hevur longu tryggjað 
sær fyrsta plássið, men ein 
føroyskur sigur ímóti Íslandi 
samstundis sum Wales tapir 

ímóti Norðurírlandi hevði 
merkt, at Føroyar enda sum 
nummar tvey í bólkinum. Alt 
kann tó framvegis henda, tí 
um Føroyar tapir og Norður­
írland vinnur, enda Føroyar 
sum aftasta lið.

